
W Gabra tal-gurisprudenza

SENTENZA TAL-QORTI TAL-GUSTIZZJA (L-Ewwel Awla)

9 ta’ Frar 2012*

“Trasport bit-triq — Ksur tar-regoli dwar l-uzu tat-takigrafu — Obbligu tal-Istati Membri li

jistabbilixxu sanzjonijiet proporzjonati — Multa b’rata fissa — Proporzjonalita tas-sanzjoni”
Fil-Kawza C-210/10,
li ghandha bhala suggett talba ghal decizjoni preliminari abbazi tal-Artikolu 267 TFUE, imressqa
mill-Hajda-Bihar Megyei Birésag (I-Ungerija), b’'decizjoni tad-19 ta’ Ottubru 2009, li waslet fil-Qorti
tal-Gustizzja fit-3 ta’ Mejju 2010, fil-kawza
Marton Urban
Vs
Vam- és Pénziigy6rség Eszak-alfoldi Regionalis Parancsnoksaga,

IL-QORTI TAL-GUSTIZZJA (L-Ewwel Awla),

komposta minn A. Tizzano, President tal-Awla, M. Safjan, M. Ilesi¢, E. Levits u M. Berger (Relatur),
Imhallfin,

Avukat Generali: J. Mazak,

Registratur: A. Calot Escobar,

wara li rat il-procedura bil-miktub,

wara li kkunsidrat l-osservazzjonijiet ipprezentati:

— ghall-Gvern Ungeriz, minn Z. Fehér, K. Szijjarté u G. Kods, bhala agenti,

— ghall-Gvern Daniz, minn V. Pasternak Jergensen, bhala agent,

— ghall-Gvern Awstrijak, minn E. Riedl, bhala agent,

— ghall-Kummissjoni Ewropea, minn N. Yerrell u K. Talabér-Ritz, bhala agenti,

wara li rat id-decizjoni, mehuda wara li nstema’ I-Avukat Generali, li l-kawza tinqata’ minghajr
konkluzjonijiet

taghti l-prezenti

* Lingwa tal-kawza: 1-Ungeriz.

MT

Sentenza

It-talba ghal decizjoni preliminari tirrigwarda l-interpretazzjoni tal-Artikolu 19(1) u (4) tar-Regolament
tal-Parlament Ewropew u tal-Kunsill (KE) Nru 561/2006, tal-15 ta’ Marzu 2006, dwar
l-armonizzazzjoni ta’ certa legizlazzjoni so¢jali li ghandha x’tagsam mat-trasport bit-triq u li jemenda
r-Regolamenti tal-Kunsill (KEE) Nru 3821/85 u (KE) Nru 2135/98 u li jhassar ir-Regolament
tal-Kunsill (KEE) Nru 3820/85 (GU L 102, p. 1).

Din it-talba tressqet fil-kuntest ta’ kawza bejn M. Urbén u l-Vam- és PénziigySrség Eszak-alfoldi Regionalis
Parancsnoksaga (Ufficéju tal-Gwardja Doganali u Finanzjarja ghar-regjun ta’ Eszak-alfoldi) fir-rigward

tal-impozizzjoni ta’ multa minhabba n-nuqqas ta’ osservanza tad-dispozizzjonijiet dwar l-uzu tal-formola
ta’ registrazzjoni tal-apparat ta’ registrazzjoni tal-vettura tqila misjuqa mir-rikorrent fil-kawza prin¢ipali.

I1-kuntest guridiku

Id-dritt tal-Unjoni

L-Artikoli 13 sa 16 tar-Regolament tal-Kunsill (KEE) Nru 3821/85, tal-20 ta’ Dicembru 1985, dwar
apparat ta’ registrazzjoni ghat-trasport bit-triq (GU Edizzjoni Spe¢jali bil-Malti, Kapitolu 7, Vol. 1,
p. 227), kif emendat bir-Regolament Nru 561/2006 (iktar ’il quddiem ir-“Regolament Nru 3821/85”),
jistabbilixxu l-obbligi tal-persuna li timpjega u tax-xufiera dwar l-uzu tal-apparat ta’ registrazzjoni u
tal-formoli ta’ registrazzjoni.

Skont 1-Artikolu 15(5) tar-Regolament Nru 3821/85:

“Kull membru tal-kru ghandu jdahhal l-informazzjoni li gejja fuq il-formola ta’ registrazzjoni tieghu:

a) meta jibda juza il-formola — kunjomu u l-ewwel isem tieghu;

b) id-data u l-post fejn jibda l-uzu tal-formola u d-data u l-post fejn jintemm dan l-uzu;

¢) in-numru ta’ registrazzjoni ta’ kull vettura li huwa jkun gie assenjat ghaliha, kemm fil-bidu ta’
l-ewwel vjagg irregistrat fuq il-formola kif ukoll, fil-kaz ta’ bdil tal-vettura, waqt l-uzu tal-formola;

d) il-qari ta’ I-odometru:
— fil-bidu ta’ 1-ahhar vjagg registrat fuq il-formola,
— fit-tmiem ta’ l-ahhar vjagg registrat fuq il-formola,

— fil kaz ta’ bidla fil-vetturi waqt gurnata tax-xoghol (il-qari fuq il-vettura li huwa gie assenjat
ghaliha u qari fuq il-vettura li jrid jigi assenjat ghaliha);

e) il-hin ta’ kull bidla tal-vettura.”

L-Artikolu 15 tar-Regolament Nru 3821/85 jipprovdi, fil-paragrafu 7(c) tieghu:

“Utfi¢jali awtorizzat li jispezzjona jista’ jiccekkja I-konformita mar-Regolament (KE) Nru 561/2006 billi
janalizza 1-folji tar-rekords, tad-data murija jew stampata li tkun giet irregistrata mit-taghmir ta’
registrazzjoni jew mill-card tax-xufier jew, fin-nuqqas ta’ dan, billi janalizza kwalunkwe dokument

iehor ta’ appogg illi jiggustifika n-nuqqas ta’ osservanza ta’ xi disposizzjoni, bhal dawk imnizzla
fl-Artikoli 16 (2) u (3).”

L-Artikolu 19(1) u (4) tar-Regolament Nru 561/2006 jipprovdi:

“l. L-Istati Membri ghandhom jistabbilixxu r-regoli dwar penali li japplikaw ghal ksur ta’ dan
ir-Regolament u r-Regolament (KEE) Nru 3821/85 u ghandhom jiehdu l-mizuri mehtiega kollha
sabiex jizguraw illi jkunu implementati. Dawk il-penali ghandhom ikunu effettivi, proporzjonati,
disswazivi u b'mod li ma jiddiskriminawx. [...]

[...]

4. L-Istati Membri ghandhom jizguraw illi sistema ta’ penali proporzjonati, li jistghu jinkludu penali
finanzjarji, tkun fis-sehh ghal ksur ta’ dan ir-Regolament jew ir-Regolament (KEE) Nru 3821/85 minn
imprizi, jew kunsinjatarji, burdnara, operaturi tal-giti, kuntratturi principali, sub-kuntratturi u agenziji
ghall-impjieg ta’ xufiera li jkunu assoc¢jati ma’ imprizi.”

L-Artikolu 9(1) u (3) tad-Direttiva tal-Parlament Ewropew u tal-Kunsill 2006/22/KE, tal-
15 ta Marzu 2006, dwar il-kundizzjonijiet minimi ghall-implementazzjoni tar-Regolamenti tal-Kunsill
(KEE) Nri 3820/85 u 3821/85 dwar il-legizlazzjoni so¢jali li ghandha Xxtagsam ma’ attivitajiet
tat-trasport bit-triq u li thassar id-Direttiva tal-Kunsill 88/599/KEE (GU L 102, p. 35), jipprovdi:

“1. L-Istati Membri ghandhom jintroducu sistema li tkejjel ir-riskju ghal imprizi bbazata fuq in-numru
u s-serjeta ta’ kull ksur tar-Regolamenti (KEE) Nri 3820/85 jew 3821/85 li imprizi individwali jkunu
wettqu. [...]

[...]
3. Lista inizjali ta’ ksur tar-Regolamenti (KEE) Nri 3820/85 u 3821/85 tinsab fl-Anness III.

Bil-hsieb li jinghataw linji ta’ gwida dwar il-kejl tal-piz tal-ksur tar-Regolamenti (KEE) Nri 3820/85 u
3821/85, il-Kummissjoni tista’, kif adegwat, skond il-procedura msemmija fl-Artikolu 12(2), tadotta
I-Anness III tiehu inizjattivi bil-hsieb li tistabbilixxi linji ta’ gwida dwar firxa komuni ta’ ksur
tar-regolamenti, magsuma fkategoriji skond is-serjeta taghhom.

[...]"

Id-dritt nazzjonali

L-Artikolu 20(1) u (4) tal-Ligi Nru I tal-1988 dwar it-trasport bit-triq (a kozati kozlekedésrél szdld
1988. évi I. torvény, iktar ’il quddiem il-“Ligi dwar it-trasport”), fil-verzjoni taghha fis-sehh (Magyar
Kozlony 2006/1) fiz-zmien meta twettaq il-ksur, jipprovdi:

“l. Ghandha tigi imposta multa fuq kull persuna li tikser id-dispozizzjonijiet ta’ din il-ligi jew ta’ testi
ohra, jigifieri:

[...]

¢) id-dispozizzjonijiet dwar it-tul taz-zmien tas-sewqan, dwar il-pawzi u dwar il-hin tal-mistrieh
tar-[Regolament Nru 561/2006], ta’ din il-ligi, kif ukoll tal-Ftehim Ewropew dwar ix-Xoghol
tal-Ekwipagg ta’ Vetturi involuti fit-Trasport Internazzjonali fuq it-Triq (AETR) ippromulgat
bil-Ligi Nru IX tal-2001;

d) id-dispozizzjonijiet dwar l-uzu tal-apparat ta’ registrazzjoni u tad-diski tat-takigrafu
tar-[Regolament Nru 3821/85] u ta’ din il-ligi;

[...]

4. Ghandha tigi imposta multa ta’” bejn HUF 50000 u HUF 800000 fuq kull persuna li tikser
id-dispozizzjonijiet tal-paragrafu (1). Test spec¢ifiku ghandu jiddetermina l-ammont tal-multi li jistghu
jigu imposti fkaz ta’ ksur tad-diversi dispozizzjonijiet imsemmija. Fkaz fejn diversi persuni ghandhom
jitgiesu bhala responsabbli ghall-ksur tad-dispozizzjonijiet imsemmija fil-paragrafu (1), l-ammont
previst tal-multa ghandu jinqasam skont ir-responsabbilta rispettiva tal-persuni kkoncernati.

[...]”

It-test specifiku msemmi fl-Artikolu 20(4) tal-Ligi dwar it-trasport u applikabbli ghall-fatti inkwistjoni
fil-kawza principali kien id-Digriet Governattiv Nru 57/2007, li jistabbilixxi l-ammont tal-multi li
jistghu jigu imposti fkaz ta’ ksur ta’ certi dispozizzjonijiet dwar it-trasport bit-triq ta’ merkanzija u ta’
persuni (a kozuti arufuvarozashoz és személyszallitdshoz kapcsol6dd egyes rendelkezések megsértése
esetén kiszabhaté birsagok Osszegérdl sz6lé 57/2007. (III. 31.) Korm. Rendelet), tal-31 ta’ Marzu 2007
(Magyar Kozlony 2007/39, iktar ’il quddiem id-“Digriet Governattiv Nru 57/2007”).

Skont 1-Artikolu 1(1) tad-Digriet Governattiv Nru 57/2007:

“Fkaz ta’ ksur tad-dispozizzjonijiet stabbiliti fl-Artikolu 20(1) tal-ligi, il-multi stabbiliti fl-Artikoli 2
sa 10 ghandhom jigu imposti fil-kuntest ta’ procedura amministrattiva.”

L-Artikolu 5(1) tad-Digriet Governattiv Nru 57/2007 jipprovdi:

“l1.Ghandha tigi imposta multa fammont li jikkorrispondi ghal dak stabbilit fit-Tabella Nru 4 fuq kull
persuna li tikser id-dispozizzjonijiet stabbiliti fl-Artikolu 20(1)(d) tal-Ligi [dwar it-trasport].

Jekk l-awtorita li twettaq il-kontroll tikkonstata li d-dokument imsemmi fil-punt Nru 1 ikun nieqes,
izda d-dokument nieqes, li jkun validu fil-gurnata tal-kontroll, jigi pprezentat lill-awtorita msemmija fi
zmien tmient-jjiem wara l-gurnata tal-kontroll, l-ammont tal-multa stabbilit fil-punt inkwistjoni
ghandu jitnaqqas b’50 %.”

It-tabella msemmija, fid-data tal-fatti fil-kawza principali, kienet imfassla b’dan il-mod:

Nru Atti jew dokumenti Bazi legali Ammont tal-multa
nieqgsa suggetti ghal (FHUF)
multa

3 Ksur Artikoli 13 sa 16 100 000

tad-dispozizzjonijiet tar-Regolament
dwar l-uzu tal-formoli | Nru 3821/85
ta’ registrazzjoni

Il-procedura fil-kawza princ¢ipali u d-domandi preliminari

Fil-25 ta’” Marzu 2009, fil-kuntest ta’ kontroll fit-triq imwettaq minn servizz tal-ghassa tal-Uffi¢cc¢ju
tad-Dwana ta’ Debrecen (I-Ungerija), fil-post tal-fruntiera ta’ Artdand, M. Urban, li kien qed isuq
vettura tqila rregistrata fl-Ungerija u bi tranzitu minn fuq 1-Ungerija lejn ir-Rumanija, gie ssuggettat
ghal kontroll tal-apparat ta’ registrazzjoni u tad-diski ta’ registrazzjoni tieghu. Il-kontroll ma zvela
ebda nuqqas fir-rigward tal-uzu tat-takigrafu. Madankollu, wahda mill-hmistax-il diska ta’
registrazzjoni pprezentati minn M. Urbdn ma kinitx tindika l-kilometragg fid-destinazzjoni.

Konsegwentement, l-awtorita doganali tal-ewwel istanza imponiet fuq M. Urbdn, b’decizjoni tal-
25 ta’” Marzu 2009, multa amministrattiva fl-ammont ta” HUF 100 000 (li kien jikkorrispondi, fid-data

4 ECLILEU:C:2012:64



15

16

17

18

19

SENTENZA TAD-9.2.2012 — KAWZA C-210/10
URBAN

msemmija, ghal madwar EUR 332), minhabba ksur tad-dispozizzjonijiet dwar l-uzu tal-formoli ta’
registrazzjoni.

M. Urban ipprezenta appell amministrattiv minn din id-decizjoni sabiex jikseb l-annullament tal-multa
imposta jew it-tnaqqis tal-ammont taghha, billi invoka li l-impozizzjoni ta’ din il-multa kienet tidher
eccessiva fir-rigward tal-ksur ilmentat, peress li I-kilometragg kien imsemmi fl-ittra tat-trasport.

Fit-12 ta’ Mejju 2009, il-konvenut fil-kawza principali, bhala awtorita tat-tieni istanza, ¢ahad l-appell
imsemmi billi kkonstata li l-awtorita tal-ewwel istanza kienet, gustament, applikat 1-Artikolu 5(1)
tad-Digriet Governattiv Nru 57/2007 u l-punt 3 tat-Tabella Nru 4 msemmi fdin id-dispozizzjoni, fejn
hemm imnizzel il-ksur oggettiv u l-ammont tal-multa korrispondenti, li huwa vinkolanti fuq l-awtorita
doganali.

M. Urban ipprezenta rikors gudizzjarju kontra din id-decizjoni quddiem il-Hajdi-Bihar Megyei Bir6sag
(Tribunal tad-dipartiment ta’ Hajdd-Bihar) bil-ghan li jikseb l-annullament taghha. Filwaqt li rrepeta
l-argumenti mressqa fl-appell amministrattiv tieghu, huwa osserva li 1-fatt li I-formola ta’ registrazzjoni
tal-apparat ta’ registrazzjoni ma kinitx issemmi l-kilometragg finali fl-ahhar tal-vjagg ma kien jinvolvi
ebda possibbilta ta’ abbuz, peress li dan kien jissemma fl-ittra ta’ trasport. B’hekk, l-informazzjoni
nieqsa mill-formola ta’ registrazzjoni setghet tigi vverifikata bi precizjoni abbazi tal-informazzjoni
pprovduta mill-ittra msemmija.

Fdawn ic¢-cirkustanzi, il-Hajdu-Bihar Megyei Birésdg, li esprima dubji dwar il-proporzjonalita
tas-sistema ta’ sanzjonijiet stabbilita mid-Digriet Governattiv Nru 57/2007 fir-rigward tal-ghan
imsemmi mir-Regolamenti Nri 3821/85 u 561/2006, iddecieda li jissospendi 1-proc¢eduri quddiemu u li
jressaq lill-Qorti tal-Gustizzja d-domandi preliminari li gejjin:

“1) Sistema ta’ sanzjonijiet li tipprevedi obbligatorjament l-impozizzjoni ta’ multa ta’ ammont uniku li
jista’ jilhag HUF 100000 ghal kull ksur tad-dispozizzjonijiet tal-Artikoli 13 sa 16 tar-Regolament
[Nru 3821/85] hija konformi mar-rekwizit ta’ proporzjonalita msemmi fl-Artikolu 19(1) u (4)
tar-Regolament [Nru 561/2006]?

2) Sistema ta’ sanzjonijiet li ma taggustax l-ammont tal-multa skont il-gravita tal-ksur imwettaq hija
konformi mar-rekwizit ta’ proporzjonalita?

3) Sistema ta’ sanzjonijiet li ma tippermettix li jittieched inkunsiderazzjoni ebda fatt gustifikattiv
fir-rigward tal-kontravenjenti hija konformi mar-rekwizit ta’ proporzjonalita?

4) Sistema ta’ sanzjonijiet li ma taghmel ebda distinzjoni abbazi tac-c¢irkustanzi personali tal-awtur
tal-ksur hija konformi mar-rekwizit ta’ proporzjonalita?”

Fuq id-domandi preliminari

Fuq l-ewwel u t-tieni domanda

Permezz tal-ewwel u t-tieni domandi taghha, li ghandhom jigu ttrattati flimkien, il-qorti tar-rinviju
essenzjalment tistagsi jekk il-htiega ta’ proporzjonalita msemmija fl-Artikolu 19(1) u (4)
tar-Regolament Nru 561/2006 ghandhiex tigi interpretata fis-sens li tipprekludi sistema ta’ sanzjonijiet,
bhal dik introdotta mid-Digriet Governattiv Nru 57/2007, li tipprovdi l-impozizzjoni ta’ multa
fammont b’rata fissa ghall-ksur kollu, tkun xi tkun il-gravita tieghu, ghar-regoli dwar l-uzu tal-formoli
ta’ registrazzjoni stabbiliti fl-Artikoli 13 sa 16 tar-Regolament Nru 3821/85.

ECLLEU:C:2012:64 5

Preliminarjament, ghandu jitfakkar li, skont is-seba u ghoxrin premessa tar-Regolament Nru 561/2006,
huwa mixtieq fl-interessi tal-infurzar car u effettiv tar-regoli dwar it-tul ta’ Zmien tas-sewqan u ta’
mistrieh, li jkunu zgurati dispozizzjonijiet uniformi dwar ir-responsabbilta tal-imprizi tat-trasport u
tax-xufiera ghal ksur ta’ dan ir-Regolament, liema responsabbilta tista’ twassal ghal sanzjonijiet
kriminali, ¢ivili jew amministrattivi fl-Istati Membri.

Fdan ir-rigward, 1-Artikolu 19(1) tar-Regolament imsemmi jimponi fuq 1-Istati Membri li jistabbilixxu
“regoli dwar penali li japplikaw ghal ksur ta’ dan ir-Regolament u r-Regolament (KEE) Nru 3821/85[,]
[...] [li] ghandhom ikunu effettivi, proporzjonati, disswazivi u b’'mod li ma jiddiskriminawx”.

Madankollu, ghandu jigi kkonstatat li r-Regolament imsemmi ma fihx regoli iktar precizi fdak li
jirrigwarda l-istabbiliment tas-sanzjonijiet nazzjonali msemmija, u b’'mod partikolari ma jistabbilixxi
ebda kriterju espli¢itu ghall-evalwazzjoni tan-natura proporzjonata ta’ tali sanzjonijiet.

Skont gurisprudenza stabbilita, fin-nuqqas ta’ armonizzazzjoni tal-legizlazzjoni tal-Unjoni fil-qasam
tas-sanzjonijiet applikabbli fil-kaz ta’ nuqqas ta’ osservanza tal-kundizzjonijiet previsti minn sistema
stabbilita b’din il-legizlazzjoni, l-Istati Membri ghandhom is-setgha li jaghzlu s-sanzjonijiet li
jidhrilhom li huma xierqa. Madankollu, huma marbuta li jezercitaw is-setgha taghhom filwaqt li
jirrispettaw id-dritt tal-Unjoni u l-princ¢ipji generali tieghu, u konsegwentement, billi josservaw
il-princ¢ipju ta’ proporzjonalita (ara, b’'mod partikolari, is-sentenzi tat-12 ta’ Lulju 2001, Louloudakis,
C-262/99, Gabra p. 1-5547, punt 67, kif ukoll tad-29 ta’ Lulju 2010, Profaktor Kulesza, Frankowski,
Jozwiak, Ortowski, C-188/09, Gabra p. 1-7639, punt 29).

B’hekk, fdan il-kaz, il-mizuri repressivi permessi mil-legizlazzjoni nazzjonali inkwistjoni fil-kawza
principali ma ghandhomx jagbzu 1-limiti ta’ dak li huwa xieraq u necessarju ghat-twettiq tal-ghanijiet
legittimament imfittxija minn din il-legizlazzjoni, filwaqt li huwa mifhum li, meta tkun tezisti ghazla
bejn diversi mizuri xierqa, ghandha tintghazel dik li hija l-inqas oneruza, u li l-izvantaggi kkawzati ma
ghandhomx ikunu sproporzjonati meta pparagunati mal-ghanijiet imfittxija (ara, fdan is-sens,
is-sentenza tad-9 ta’ Marzu 2010, ERG et, C-379/08 u C-380/08, Gabra p. I-2007, punt 86).

Fil-kuntest tar-Regolamenti Nri 3821/85 u 561/2006, dawn l-ghanijiet huma, min-naha wahda, it-titjib
fil-kundizzjonijiet tax-xoghol tax-xufiera li japplikaw ghalihom dawn ir-regolamenti kif ukoll is-sigurta
fit-toroq b’'mod generali, u, min-naha l-ohra, l-istabbiliment ta’ regoli uniformi dwar it-tul ta’ Zmien
tas-sewqan u dwar it-tul tal-mistrieh tax-xufiera kif ukoll il-kontroll taghhom.

Ghal dan il-ghan, ir-regolamenti msemmija jipprovdu numru ta’ mizuri, b’'mod partikolari regoli
uniformi dwar it-tul ta’ Zmien tas-sewqan u t-tul tal-mistrieh tax-xufiera kif ukoll il-kontroll taghhom,
li l-osservanza taghhom ghandha tigi zgurata mill-Istati Membri bl-applikazzjoni ta’ sistema ta’
sanzjonijiet ghal kull ksur tal-istess regolamenti.

Huwa fid-dawl ta’ dawn il-principji li ghandha tinghata risposta ghall-ewwel u ghat-tieni domanda, kif
irriformulati fil-punt 19 ta’ din is-sentenza.

Fdan il-kaz, ghandu jigi rrilevat li 1-Artikolu 20(4) tal-Ligi dwar it-trasport, jissanzjona permezz ta’
multa bejn HUF 50000 u HUF 800000 lil kull min jikser id-dispozizzjonijiet tar-Regolamenti
Nri 3821/85 u 561/2006. Ghandu jigi pprecizat ukoll li din id-dispozizzjoni taghti lill-awtoritajiet
kompetenti s-setgha li jiffissaw l-ammont tal-multa skont in-natura u l-gravita tal-ksur.

Madankollu, id-Digriet Governattiv Nru 57/2007 jistabbilixxi, fl-Artikolu 5(1) tieghu, multa fammont
b’rata fissa ta” HUF 100 000 ghal kull ksur tad-dispozizzjonijiet dwar l-uzu tal-formoli ta’ registrazzjoni
stabbilit fl-Artikoli 13 sa 16 tar-Regolament Nru 3821/85, minghajr ma jipprovdi distinzjoni bejn
in-natura u l-gravita tad-diversi ¢irkustanzi ta’ ksur inkwistjoni.

B’hekk, ghalkemm sistema bhal dik inkwistjoni fil-kawza prin¢ipali tista’ tidher li hija xierqa sabiex
tilhaq l-ghanijiet imsemmija fir-Regolamenti Nri 3821/85 u 561/2006, ghandu madankollu jigi
kkonstatat li dan jagbez il-limiti ta’ dak li huwa necessarju ghat-twettiq tal-ghanijiet legittimament
imfittxija minn dawn ir-regolamenti.

Certament, mill-Artikolu 15(5) tar-Regolament Nru 3821/85 jirrizulta li x-xufier ta’ vettura bil-mutur
huwa marbut li jnizzel fuq il-formola ta’ registrazzjoni 1-qari tat-takigrafu “fit-tmiem ta’ l-ahhar vjagg
registrat fuq il-formola”.

Madankollu, b'mod kuntrarju ghal dak li osservat l-Ungerija, din l-ommissjoni ghandha titqies li hija
ksur minuri.

Fil-fatt, hekk kif gustament osservat il-Kummissjoni, mhux il-ksur kollu tar-Regolamenti Nri 3821/85 u
561/2006 huwa tal-istess livell ta’ gravita. Il-ksur li jista’ jipprekludi 1-kontroll effettiv tal-kundizzjonijiet
tax-xoghol tax-xufiera u tal-osservanza tas-sigurta fit-toroq ma jistax jigi organizzat fl-istess kategorija
bhall-ksur minuri li, minkejja li jikkostitwixxi ksur tad-dispozizzjonijiet tar-regolamenti inkwistjoni,
madankollu ma jostakolax li tigi kkontrollata l-osservanza tal-obbligi stabbiliti mil-legizlazzjoni
tal-Unjoni inkwistjoni.

Fdan ir-rigward, kif osservat ukoll il-Kummissjoni, il-ksur tal-Artikolu 15(7) tar-Regolament
Nru 3821/85, liema dispozizzjoni tipprovdi li “[k]ull meta mitlub minn uffi¢jal ta’ spezzjoni awtorizzat
biex jaghmel dan, is-sewwieq irid ikun kapaci juri l-formoli ta’ registrazzjoni ghall-gimgha kurrenti, u
fkull kaz ghall-ahhar jum tal-gimgha ta’ qabel meta jkun saq”, jikkostitwixxi ksur iktar gravi mill-ksur
tal-Artikolu 15(1) ta’ dan ir-regolament, li jghid li x-xufiera huma marbuta li ma juzawx formoli ta’
registrazzjoni li jkunu mahmugin jew li tkun gratilhom il-hsara u li jipproteguhom adegwatament.

Bl-istess mod, ghandu jigi kkonstatat li l-ommissjoni, min-naha ta’ xufier, li jnizzel fuq il-formola ta’
registrazzjoni il-qari tat-takigrafu meta jintemm l-ahhar vjagg, ghandu impatt minimu, jekk ghandu,
fuq is-sigurta fit-toroq fid-dawl tal-obbligi l-ohra elenkati f'dan l-istess Artikolu 15.

Din il-konstatazzjoni hija kkonfermata mill-fatt li I-Kummissjoni, li tibbaza ruhha fuq I-Artikolu 9(3)
tad-Direttiva 2006/22, adottat id-Direttiva 2009/5/KE, tat-30 ta’ Jannar 2009, li temenda 1-Anness III
tad-Direttiva 2006/22 (GU L 29, p. 45), li tikkontjeni linji gwida fuq livell Komunitarju fir-rigward
tal-ksur tar-Regolamenti Nri 3821/85 u 561/2006 ikklassifikat fkategoriji differenti skont il-gravita
tieghu.

Ghalkemm huwa minnu li I-hsieb ta’ gsim flivelli tad-diversi cirkustanzi ta’ ksur tad-dispozizzjonijiet
tar-Regolamenti Nri 3821/85 u 561/2006 gie pprecizat biss sussegwentement, bid-Direttivi 2006/22 u
2009/5, li minhabba dan il-fatt ma japplikawx ghall-kawza principali, madankollu ghandu jigi
kkonstatat li dan il-hsieb kien diga jirrizulta ghall-inqas mir-Regolament Nru 561/2006. Fil-fatt,
fir-rigward tas-sanzjonijiet, is-sitta u ghoxrin premessa tieghu kienet issemmi “medda komuni ta’
mizuri miftuha ghall-Istati Membri”.

Barra minn hekk, dan l-Anness III, li jiddistingwi l-gruppi ta’ cirkustanzi ta’ ksur tar-Regolament
Nru 561/2006 u l-gruppi ta’ cirkustanzi ta’ ksur tar-Regolament Nru 3821/85, jindika, ghal kull tip ta’
obbligu, il-bazi legali tieghu, it-tipi ta’ ksur u l-livell ta’ gravita taghhom. Dawn tal-ahhar huma

” o«

kklasifikati fi tliet livelli, jigifieri “ksur serju hafna”, “ksur serju” u “ksur inqas serju”.

Fir-rigward tal-ksur tar-Regolament Nru 3821/85, l-Anness imsemmi jipprovdi, fdak li jirrigwarda
l-obbligi dwar l-indikazzjonijiet li ghandhom jinkitbu, u li 1-bazi legali taghhom hija I-Artikolu 15(5)
tar-Regolament Nru 3821/85, il-ksur intitolat “Il-qari tal-kilometragg (tat-tmiem) ta’ fuq l-odometru
ma jidherx fuq il-folja ta’ registrazzjoni”. Dan il-ksur jitqies li huwa “ksur inqas serju”.

Barra minn hekk, minkejja I-fatt li 1-Istati Membri ghandhom jistabbilixxu sanzjonijiet fkaz ta’
ommissjoni tal-indikazzjoni tal-kilometragg mal-wasla, ghandu jigi kkonstatat li din l-indikazzjoni ma
hijiex indispensabbli ghall-konkluzjoni tajba tal-kontroll tal-osservanza tar-regoli dwar it-tul ta’ Zmien
tas-sewqan u tal-mistrieh. Bl-istess mod, kull nuqqas fl-indikazzjoni msemmija ma jikkostitwixxix
l-istess theddida ghas-sigurta fit-toroq bhall-ksur ta’ dispozizzjonijiet ohra fil-kategorija ta’ ksur dwar
“[1]-informazzjoni li tinghata”.

Konsegwentement, l-applikazzjoni ta’ multa b’ammont b’rata fissa ghal kull ksur tar-regoli dwar
l-uzu tal-formoli ta’ registrazzjoni, minghajr tibdil fl-ammont tal-multa msemmija skont il-gravita
tal-ksur, tidher li ma hijiex proporzjonata fir-rigward tal-ghanijiet imfittxija mil-legizlazzjoni
tal-Unjoni.

Barra minn hekk, ghandu jissemma li l-legizlatur Ungeriz adotta, fid-29 ta’ Lulju 2009, id-Digriet
Governattiv Nru 156/2009, li ma japplikax ghall-kwistjoni fil-kawza principali, li jhassar b’effett mill-
1 ta’ Awwissu 2009, id-Digriet Governattiv Nru 57/2007.

Is-sistema 1-gdida ta’ sanzjonijiet implementata minn dan id-Digriet Governattiv illum tipprovdi tibdil
fl-ammont tal-multa skont il-gravita tal-ksur tal-Artikoli 13 sa 16 tar-Regolament Nru 3821/85. F'dak
li jirrigwarda l-ksur analogu ghal dak ezaminat fil-kawza prin¢ipali, l-imsemmi Digriet Governattiv
jistabbilixxi l-ammont tal-multa li ghandha tigi imposta ghal HUF 30 000 u jikkwalifika dan il-ksur
bhala “ksur inqas serju”.

Fid-dawl ta’ dak li ntqal, ir-risposta ghall-ewwel u ghat-tieni domanda li saret ghandha tkun li 1-htiega
ta’ proporzjonalita msemmija fl-Artikolu 19(1) u (4) tar-Regolament Nru 561/2006 ghandha tigi
interpretata fis-sens li din tipprekludi sistema ta’ sanzjonijiet bhal dik implementata mid-Digriet
Governattiv Nru 57/2007 li jipprovdi ghall-impozizzjoni ta’ multa b'ammont b’rata fissa ghall-ksur
kollu, tkun xi tkun il-gravita tieghu, tar-regoli dwar l-uzu tal-formoli ta’ registrazzjoni, stabbiliti
fl-Artikoli 13 sa 16 tar-Regolament Nru 3821/85.

Fugq it-tielet u r-raba’ domanda

Permezz tat-tielet u tar-raba’ domandi taghha, li ghandhom jigu ttrattati flimkien, il-qorti tar-rinviju
essenzjalment tistagsi jekk il-htiega ta’ proporzjonalita msemmija fl-Artikolu 19(1) u (4)
tar-Regolament Nru 561/2006, ghandhiex tigi interpretata fis-sens li din tipprekludi, min-naha wahda,
sistema ta’ sanzjonijiet, bhal dik inkwistjoni fil-kawza prin¢ipali, li tistabbilixxi responsabbilta oggettiva
tal-awturi tal-ksur u, min-naha l-ohra, l-intensita tas-sanzjoni stabbilita minn din is-sistema.

Qabel kollox, ghandu jitfakkar li mill-process jirrizulta li l-awtoritajiet nazzjonali inkarigati
mill-implementazzjoni tal-Artikolu 5(1) tad-Digriet Governattiv Nru 57/2007 ma ghandhom ebda
possibbilta 1i jinjoraw l-ammont b’rata fissa tal-multa stabbilita billi jiehdu inkunsiderazzjoni
¢-cirkustanzi konkreti tal-kaz inkwistjoni u b’hekk li jaddattaw dan l-ammont ghal dawn
i¢-cirkustanzi.

Fir-rigward, fl-ewwel lok, tal-kompatibbilta, mal-principju ta’ proporzjonalita, tal-istabbiliment ta’
responsabbilta oggettiva, ghandu jigi kkonstatat li 1-Qorti tal-Gustizzja diga ddecidiet li tali sistema li
tissanzjona 1-ksur ta’ regolament, b’'mod partikolari fil-qasam socjali fir-rigward tat-trasport bit-triq, ma
hijiex, minnha nnifisha, inkompatibbli mad-dritt Komunitarju (ara, fdan is-sens, is-sentenzi tal-
10 ta’ Lulju 1990, Hansen, C-326/88, Gabra p. I-2911, punti 14 sa 19, kif ukoll tat-2 ta’ Ottubru 1991,
Vandevenne et, C-7/90, Gabra p. 1-4371, punti 16 u 17; ara, b’analogija, f'dak li jirrigwarda ogsma ohra,
is-sentenza tas-27 ta’ Frar 1997 Ebony Maritime u Loten Navigation, C-177/95, Gabra p. I-1111,
punt 36).

Fil-fatt, skont il-Qorti tal-Gustizzja, l-implementazzjoni ta’ sistema ta’ responsabbiltd oggettiva ma
hijiex sproporzjonata meta mqabbla mal-ghanijiet imfittxija, meta din is-sistema tkun tali li theggeg
lill-persuni kkoncernati sabiex josservaw id-dispozizzjonijiet ta’ regolament u meta l-ghanijiet segwiti
jkollhom interess generali li jista’ jiggustifika l-implementazzjoni ta’ tali sistema (ara, fdan is-sens,
is-sentenza Hansen, i¢¢itata iktar 'il fuq, punt 19).

Fid-dawl ta’ din il-gurisprudenza, sussegwentement ghandu jitfakkar li r-Regolament Nru 3821/85
jattribwixxi b’'mod partikolari lix-xufiera r-responsabbilta ghall-applikazzjoni tal-obbligi dwar l-apparat
ta’ registrazzjoni. Id-dispozizzjonijiet ta’ dan ir-regolament dwar l-uzu tal-formoli ta’ registrazzjoni
jiddefinixxu b’'mod preciz il-mod li bih ix-xufiera ghandhom jirregistraw l-informazzjoni mehtiega,
bhall-qari tat-takigrafu. B’hekk, skont it-tieni inciz tal-Artikolu 15(5)(d) tal-imsemmi regolament,
il-kilometragg fil-hin tal-wasla ghandu jigi indikat b’'mod obbligatorju fil-formola ta’ registrazzjoni.

Skont il-legizlazzjoni Ungeriza, il-ksur ta’ dan l-obbligu jsehh malli 1-qari tat-takigrafu li jikkorrispondi
ghal tmiem l-ahhar vjagg ma jkunx jidher fil-formola ta’ registrazzjoni. B’hekk, sabiex ma jkunx jinsab
f'sitwazzjoni ta’ ksur, ix-xufier ghandu jissodisfa 1-obbligi kif stabbiliti mir-Regolament Nru 3821/85.

Peress li, min-naha wahda, l-imsemmija sistema ta’ responsabbilta oggettiva hija tali li theggeg
lix-xufiera sabiex josservaw id-dispozizzjonijiet tar-Regolament Nru 3821/85 u li, min-naha l-ohra,
is-sigurta fit-toroq u t-titjib tal-kundizzjonijiet so¢jali tax-xufiera huma ta’ interess generali,
l-implementazzjoni, mil-legizlazzjoni Ungeriza, ta’ sistema ta’ responsabbilta oggettiva tista’ tkun
gustifikata.

B’hekk, l-istabbiliment ta’ sistema ta’ responsabbilta oggettiva, bhal dik inkwistjoni fil-kawza prin¢ipali,
li tissanzjona l-ksur tal-imsemmi regolament, ma hijiex, minnha nnifisha, inkompatibbli mad-dritt
tal-Unjoni.

Fit-tieni lok, fir-rigward tal-intensita tal-multa stabbilita mis-sistema ta’ sanzjonijiet inkwistjoni
fil-kawza principali, ghandha titfakkar il-gurisprudenza c¢¢itata fil-punti 23 u 24 ta’ din is-sentenza, li
tghid 1li I-Istati Membri ghandhom il-kompetenza 1i jaghzlu s-sanzjonijiet li jidhrulhom
xierqa. Madankollu, 1-Istati Membri huma marbuta li jezercitaw din il-kompetenza b’osservanza
tad-dritt tal-Unjoni u tal-principji generali tieghu, u, konsegwentement, b’osservanza tal-principju ta’
proporzjonalita. B’hekk, il-mizuri repressivi ma ghandhomx, b’'mod partikolari, jmorru lil hinn minn
dak li huwa necessarju ghat-twettiq tal-ghanijiet imfittxija b’'mod legittimu mil-legizlazzjoni inkwistjoni
u, barra minn hekk, ma ghandhomx ikunu sproporzjonati fil-konfront ta’ dawn l-ghanijiet.

F'dan ir-rigward, ghandu jinghad li I-prin¢ipju ta’ proporzjonalita jorbot lill-Istati Membri mhux biss
fdak li jirrigwarda d-determinazzjoni tal-elementi li jikkostitwixxu ksur u d-determinazzjoni tar-regoli
relattivi ghall-intensita tal-multi, izda anki fdak li jirrigwarda l-evalwazzjoni tal-elementi li jistghu
jittiehdu inkunsiderazzjoni fl-iffissar tal-multa.

Wara li dan gie pprecizat, ghandu jigi kkonstatat li 1-obbligu ghall-awtoritajiet nazzjonali inkarigati li
jissanzjonaw il-ksur tar-Regolamenti Nri 3821/85 u 561/2006, li jimponu multa b'ammont b’rata fissa
ta® HUF 100000, minghajr ma jistghu jiehdu inkunsiderazzjoni c¢-cirkustanzi konkreti tal-kaz
inkwistjoni u, jekk ikun il-kaz, inaqqsu l-ammont ta’ din il-multa, ma jissodisfax il-kundizzjonijiet
mehtiega mill-gurisprudenza ¢citata fil-punti 23 u 24 ta’ din is-sentenza.

Ghalhekk, is-sistema ta’ sanzjonijiet Ungeriza tidher sproporzjonata, b'mod partikolari fkaz bhal dak li
wassal ghal kaz fil-kawza principali fejn diska wahda biss minn hmistax-il diska kkontrollata kellha
difett fir-registrazzjoni, jigifieri li l-kilometragg fil-hin tal-wasla ma kienx jidher fugha. Barra minn
hekk, mill-fajl ipprezentat lill-Qorti tal-Gustizzja jirrizulta li n-nuqqas ta’ registrazzjoni inkwistjoni
fil-kawza principali ma setax jikkostitwixxi abbuz, peress li l-indikazzjoni nieqsa mill-formola ta’
registrazzjoni kienet min-naha l-ohra tidher fuq l-ittra ta’ trasport.

Fil-fatt, fir-rigward, min-naha wahda, tal-kundizzjoni li tghid li I-mizura repressiva ma ghandhiex tmur
lil hinn minn dak li huwa necessarju ghat-twettiq tal-ghanijiet legittimament segwiti mil-legizlazzjoni
inkwistjoni fil-kawza princ¢ipali, ghandu jigi kkonstatat li huwa possibbli, ghall-awtoritajiet nazzjonali
kompetenti, li jilhqu l-ghanijiet imfittxija anki permezz ta’ mizuri inqas restrittivi, peress li, fir-realta,
il-ksur imwettaq ma kienx jikser l-ghanijiet ta’ sigurta fit-toroq u l-kundizzjonijiet ta’ xoghol
tax-xufiera, stabbiliti mir-Regolamenti Nri 3821/85 u 561/2006.

Min-naha l-ohra, fir-rigward tal-kundizzjoni li tghid li l-mizura repressiva ma ghandhiex tkun
sproporzjonata fil-konfront tal-ghanijiet imsemmija, ghandu jigi kkonstatat li, hekk kif jirrizulta
mid-decizjoni tar-rinviju, l-ammont tal-multa msemmija hija kwazi ekwivalenti ghad-dhul mensili
medju nett ta’ impjegat fl-Ungerija. Konsegwentement, l-intensita tas-sanzjoni tidher, fil-kawza
principali, sproporzjonata meta mqgabbla mal-ksur imwettagq.

Fid-dawl ta’ dak li ntqal, ir-risposta ghat-tielet u ghar-raba’ domanda li saret ghandha tkun li 1-htiega
ta’ proporzjonalita msemmija fl-Artikolu 19(1) u (4) tar-Regolament Nru 561/2006 ghandha tigi
interpretata fis-sens li din ma tipprekludix sistema ta’ sanzjonijiet bhal dik implementata mid-Digriet
Governattiv Nru 57/2007, li tistabbilixxi responsabbilta oggettiva. Min-naha l-ohra, din ghandha tigi
interpretata fis-sens li tipprekludi l-intensita tas-sanzjoni stabbilita minn din is-sistema.

Fuq l-ispejjez

Peress li 1-procedura ghandha, fir-rigward tal-partijiet fil-kawza principali, in-natura ta’ kwistjoni mqajma
quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti ghas-sottomissjoni
tal-osservazzjonijiet lill-Qorti tal-Gustizzja, barra dawk tal-imsemmija partijiet, ma jistghux jithallsu lura.

Ghal dawn il-motivi,
II-Qorti tal-Gustizzja (L-Ewwel Awla)
taqta’ u tiddeciedi:

1) Il-htiega ta’ proporzjonalita msemmija fl-Artikolu 19(1) u (4) tar-Regolament tal-Parlament
Ewropew u tal-Kunsill (KE) Nru 561/2006, tal-15 ta’ Marzu 2006, dwar l-armonizzazzjoni ta’
certa legizlazzjoni socjali li ghandha x’tagsam mat-trasport bit-triq u li jemenda r-Regolamenti
tal-Kunsill (KEE) Nru 3821/85 u (KE) Nru 2135/98 u li jhassar ir-Regolament tal-Kunsill (KEE)
Nru 3820/85, ghandha tigi interpretata fis-sens li din tipprekludi sistema ta’ sanzjonijiet bhal dik
implementata mid-Digriet Governattiv Nru 57/2007, li jistabbilixxi l-ammont tal-multi li jistghu
jigu imposti fkaz ta’ ksur ta’ certi dispozizzjonijiet dwar it-trasport bit-triq ta’ merkanzija u ta’
persuni (a kozuti arufuvarozashoz és személyszallitaishoz kapcsoléodd egyes rendelkezések
megsértése esetén kiszabhaté birsagok osszegér6l szolé 57/2007. Korm. Rendelet), tal-
31 ta’ Marzu 2007, li jipprovdi ghall-impozizzjoni ta’ multa b’ammont b’rata fissa ghall-ksur
kollu, tkun xi tkun il-gravita tieghu, tar-regoli dwar l-uzu tal-formoli ta’ registrazzjoni, stabbiliti
fl-Artikoli 13 sa 16 tar-Regolament tal-Kunsill (KEE) Nru 3821/85, tal-20 ta’ Dicembru 1985,
dwar apparat ta’ registrazzjoni ghat-trasport bit-triq, kif emendat bir-Regolament Nru 561/2006.

2) Il-htiega ta’ proporzjonalita msemmija fl-Artikolu 19(1) u (4) tar-Regolament Nru 561/2006
ghandha tigi interpretata fis-sens li din ma tipprekludix sistema ta’ sanzjonijiet bhal dik
implementata mid-Digriet Governattiv Nru 57/2007, tal-31 ta’ Marzu 2007, li jistabbilixxi
l-ammont tal-multi li jistghu jigu imposti fkaz ta’ ksur ta’ certi dispozizzjonijiet dwar
it-trasport bit-triq ta’ merkanzija u ta’ persuni, li tistabbilixxi responsabbilta
oggettiva. Min-naha l-ohra, din ghandha tigi interpretata fis-sens li tipprekludi l-intensita
tas-sanzjoni stabbilita minn din is-sistema.

Firem

10 ECLILEU:C:2012:64



	Sentenza tal-Qorti tal-Ġustizzja (L-Ewwel Awla)
	Sentenza
	Il-kuntest ġuridiku
	Id-dritt tal-Unjoni
	Id-dritt nazzjonali

	Il-proċedura fil-kawża prinċipali u d-domandi preliminari
	Fuq id-domandi preliminari
	Fuq l-ewwel u t-tieni domanda
	Fuq it-tielet u r-raba’ domanda

	Fuq l-ispejjeż



